
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

EKONOMIA GARAPENAREN ETA LURRALDE OREKAREN SAILA

Diputatuen Kontseiluaren 476/2016 Erabakia, uztailaren 27koa, ordaintzen dituena Toki Erakun-
deak Finantzatzeko Foru Funtsaren 2016ko partaidetzak, hain zuzen ere, kuadrilla eta udalei 
hirugarren hiruhilekokoak eta kontzejuei bigarren seihilekokoak

Diputatuen Kontseiluaren apirilaren 26ko 225/2016 Erabakiaren bidez, onarpena eman 
zitzaien Toki Erakundeak Finantzatzeko Foru Funtseko udal, kontzeju eta kuadrillen 2016ko ha-
sierako partizipazio behin betikoei.

Diputatuen Kontseiluaren urtarrilaren 26ko 18/2016 eta apirilaren 26ko 225/206 Erabakien 
bidez, onartu zen udalei eta kuadrillei ekitaldi honen konturako ordainketak egitea, lehenengo 
eta bigarren hiruhilekokoei dagozkienak, eta orobat kontzejuei, lehenengo seihilekokoari da-
gozkionak.

Bat etorriz 19/1997 Foru Arauak 15.1. artikuluan ezarritakoarekin, udalei eta kuadrillei dagoz-
kien partizipazioen herena ordaindu behar zaie hirugarren hiruhilekoan, bai eta kontzejuei ere 
berei dagokien diru-izendapenaren bigarren seihilekokoa.

1. eranskinean ikusgai daude kuadrillei hirugarren hiruhilekoan jasotzea dagozkien partizi-
pazio baldintzatuak; hau da, guztira, 240.202,43 euro, eta eranskin horretako azken zutabean 
adierazten den bezala ordaindu beharrekoak.

Kuadrillei dagokien 2016ko hirugarren hiruhilekoko esleipen baldintzatugabea jasotzen da 
2. eranskineko laugarren zutabe zenbakidunean; hau da, guztira, 465.907,95 euro.

Udal bakoitzari dagokion 2016ko hirugarren hiruhileko esleipena jasotzen da 3. eranskineko 
bigarren zutabe zenbakidunean; hau da, guztira, 46.588.719,00 euro.

Zutabe berean, gizarte ongizaterako zerbitzu eskualdatuak eskaintzeagatik Gasteizko Udalari 
ordaindu beharrekoaren laurdena jaso da. Guztira, 566.998,66 euro.

Kontzeju bakoitzari 2016ko bigarren seihilekoan zer esleipen dagokion jasotzen da 4. erans-
kineko bigarren zutabe zenbakidunean; hau da, guztira, 1.876.726,60 euro.

Horregatik, Toki Administrazioaren Zerbitzuak egindako txostena ikusita, Ekonomia Ga-
rapenaren eta Lurralde Orekaren Saileko foru diputatuaren proposamenez, eta Diputatuen 
Kontseiluak gaur egindako bilkuran gaia aztertu ondoren, honako hau

Erabakitzen dut

Lehenengoa. Añana, Aiara, Kanpezu-Arabako Mendialdea, Guardia-Arabako Errioxa, Ara-
bako Lautadako eta Zuiako kuadrillei 240.202,43 euro ordaintzea Toki Erakundeak Finantzatzeko 
Foru Funtseko 2016ko hiruhilekoko partizipazio baldintzatuagatik, Arabako Foru Aldundiaren 
2016ko aurrekontuaren kontura (116.1.16 multzoa, 10-20 lerroa), 1. eranskinaren bigarren zuta-
bean zehazten denari jarraituz.

Bigarrena. Añana, Aiara, Kanpezu-Arabako Mendialdea, Guardia-Arabako Errioxa, Arabako 
Lautadako eta Zuiako kuadrillei 465.907,95 euro ordaintzea Toki Erakundeak Finantzatzeko Foru 
Funtseko 2016ko hiruhilekoko partizipazio baldintzatuagatik, Arabako Foru Aldundiaren 2016ko 
aurrekontuaren kontura (116.1.16 multzoa, 10-20 lerroa), 2. eranskinaren laugarren zutabean 
zehazten denari jarraituz.

Hirugarrena. Arabako udalei 46.588.719,00 euro ordaintzea Toki Erakundeak Finantzatzeko 
Foru Funtseko 2016ko hirugarren hiruhilekoagatik, Arabako Foru Aldundiaren 2016ko aurre-
kontuaren kontura (16.1.16 multzoa, 10-20 lerroa), 3. eranskineko bigarren zutabean zehazten 
den legez.

Laugarrena. Gasteizko Udalari 2016ko hirugarren hiruhilekoari dagokion 566.988,66 euroko 
zenabatekoa ordaintzea transferitutako Gizarte Ongizateko zerbitzuak emateagatik, Arabako 
Foru Aldundiaren 2016ko aurrekontuaren kontura (16.1.16 multzoa, 10-20 lerroa), 3. eranskineko 
hirugarren zutabean zehazten den legez.

Bosgarrena. Arabako kontzejuei 1.823.726,60 euro ordaintzea Toki Erakundeak Finantzatzeko 
Foru Funtseko 2016ko bigarren seihilekoagatik, Arabako Foru Aldundiaren 2016ko aurrekon-
tuaren kontura (16.1.16 multzoa, 10-20 lerroa), 4. eranskineko bigarren zutabe zenbakidunean 
zehazten den legez.

Seigarrena. Kontratatutako zerbitzu bakoitzaren gastuak ordaindu izanaren frogagiriak bi-
daliko dizkiote kuadrillek, hiru hilean behin, Arabako Foru Aldundiari.

Zazpigarrena. Erabaki hau ALHAOn argitaratzea.

Gasteiz, 2016ko uztailaren 27a

Diputatu nagusia
RAMIRO GONZÁLEZ VICENTE

Diputatu nagusiordea eta Ekonomia Garapenaren eta Lurralde Orekaren Saileko diputatua
MARÍA PILAR GARCÍA DE SALAZAR OLANO

Lurralde Orekaren zuzendaria
IÑAKI GUILLERNA SÁENZ

